
SINOPSIS

Peranan kerawang dalam rekaan yang digunakan
sememangnya besar dan memberi kesan yang mendalam kepada
pengguna. Ini kerana perkara tersebut turut mempengaruhi
pengguna dan kepenggunaannya. Ia meliputi sudut rekaan, daya

tarikan dan material.

Dalam kehidupan seharian pula kerawang sering
dilihat sebagai satu perkara utama dalam dekorasi .Samada
dekorasi berciri tradisional mahupun moden. Ia juga merangkumi
aspek dalam binaan seperti tiang, pintu, jendela dan juga terserap
pada barang kemas dan sebagainya. Sebagai manusia yang
jiwanya senantiasa mencintai keindahan, pastinya menggunakan
pelbagai jenis motif atau kerawang dalam rekaan. Jika perkara ini
berlaku, sudah tentunya kerawang akan dilihat dan dirasai
melalui ‘sense’ pencinta seni sebagai perkara yang indah secara

gambaran imaginasi.



- PENGENALAN

Kerawang atau lebih dikenali dengan motif-motif etnik
tradisional merupakan corak-corak dekorasi yang beridentitikan
kahalusan dan kecantikan serta terjalin pada unsur kebudayaan
Malaysia. Ja yang wujud dan digunakan sejak dalam seni
mencetak batik, tenunan songket, anyaman buluh dan pembuatan

barangan tembikar.

Motif-motif ini adalah warisan yang ulung dan satu-
satunya peninggalan yang tidak pupus oleh zaman disebabkan
penghasilan yang benar-benar kreatif. Meskipun dari generasi ke
generasi baru,motif kerawang ini mengalami revolusi dari segi
penggunaan, pengolahan dan mempunyai pelbagai variasi. Namun
keaslianna masih terserlah kerana ia tetap mematuhi dan

mewarisi bentuk dan ciri aslinya.

Dalam peredaran dan perubahan serta mengalami

pelbagai revolusi, jalinannya masih bersifatkan identiti peribadi



